
PENGGAYAAN MOTIF FLORA DALAM RAGAM HIAS KITAB

Abstract: Di alam Melayu, penghasilan sesuatu ragam hias berdasarkan kepada persekitaran
setempat. Hal ini berlaku kerana pengkarya seni telah membuat pengamatan terhadap
persekitarannya sendiri. Oleh yang demikian, bagi sesetengah motif dalam seni tempatan, ia
menjadi identiti sesuatu kawasan. Penulisan ini bertujuan untuk membincangkan tentang
motif flora sebagai ragam hias dalam kitab maulid. Penelitian dalam kajian ini adalah bersifat
deskriptif kualitatif untuk menggambarkan dan menghuraikan motif flora dalam hiasan kitab
agama. Pengayaan motif flora dalam kitab maulid yang terdapat dalam koleksi Pusat
Kebangsaan Manuskrip Melayu Perpustakaan Negara Malaysia (PKMMPNM). Kitab maulid
merupakan manuskrip yang dihasilkan bagi tujuan memuji Nabi Muhammad saw. Kitab ini
juga juga memberi impak besar dalam menaikkan lagi rasa sayang dan kecintaan umat Islam
terhadap Rasullah saw. Dalam kitab ini, ragam hias dihasilkan pada bahagian-bahagian
tertentu, seperti di hadapan, dalam mahupun di belakang. Pemilihan motif flora, warna,
ranting, batang dan daun dibuat dengan penuh teliti mengikut sifat sebenar flora yang dilihat.
Setiap hiasan motif flora yang dilakarkan dalam manuskrip membawa maksud tersendiri dan
berkaitan dengan kehidupan masyarakat setempat. Ragambhias yang terhasil ini penuh
dengan keindahan dan kehalusan seni Melayu yang tinggi nilai estetika.

Keywords: Penggayaan, Ragam hias, Motif Flora, Kitab Maulid

PENGENALAN

Manuskrip Melayu merupakan satu wadah warisan ilmu dari zaman ke zaman. Manuskrip
Melayu adalah karya-karya yang bertulis tangan terutama sekali dalam tulisan Jawi atau Rumi
berbahasa Melayu. Gallop (2002) menjelaskan bahawa bilangan buku berkaitan seni hias dan
dekorasi manuskrip Melayu dalam teks Melayu sangat kurang kerana ramai pengkaji
manuskrip Melayu hanya tertumpu kepada kandungan manuskrip sahaja. lluminasi banyak
ditemui dalam naskah Melayu di Nusantara. Iluminasi bermakna ‘menghiasi atau hiasan pada
sesuatu karya seni untuk mengisi kekosongan pada sesuatu permukaan bahan’ (Salawati et

al., 2018). Biasanya manuskrip Melayu akan berhias indah dengan warna-warna berkilau,
terutamanya warna emas. Setiap hiasan yang dilakarkan pada manuskrip membawa maksud
tersendiri dan berkaitan dengan kehidupan masyarakat setempat. Motif yang dihasilkan
adalah berdasarkan peniruan terhadap persekitaran dan melalui proses penggayaan.

Penggayaan merupakan salah satu proses penghasilan karya seni yang mengubah gambaran
sebenar. Gambaran tumbuh-tumbuhan atau haiwan telah diketidaksejadian dan seterusnya
digayakan mengikut citarasa seniman. Ciri-ciri asal kejadian atau sifat tumbuh-tumbuhan atau
haiwan itu telah ditiadakan. Dalam penggunaan motif flora ini adalah berdasarkan bentuk
tumbuh-tumbuhan dan haiwan dengan sifat semulajadinya. Bentuk-bentuk haiwan ini telah
berlaku stailistik atau penggayaan rupanya dengan keistimewaan tersendiri. Penggayaan ini
telah menghasilkan suatu konsepsi keindahan (Dzul Haimi, 2007). Keindahan alam semulajadi
dalam sesuatu karya tidak lagi boleh disamakan dengan keindahan rupa sebenar tumbuhan
atau haiwan sebenar di dunia.

Keindahan alam semula jadi yang telah diciptakan oleh Allah swt. adalah untuk dihayati oleh
manusia. Penggunaan pelbagai motif flora adalah bertujuan bagi keperluan dalam karya seni
untuk menghiasi kekosongan sebarang rekaletak (Salawati, 2020). Menurut Abd Rasid Ismail
(2014), keperluan motif adalah menjadi unsur visual yang paling utama dalam menghasilkan
karya seni. Mubin Shepard (1980) menyatakan bahawa alam semulajadi sememangnya
mempunyai  hubungan vyang sangat rapat dengan kehidupan  masyarakat
Melayu. Kebiasaannya persekitaran alam semulajadi menjadi sumber inspirasi mereka untuk
menghasilkan motif-motif alam yang bersesuaian dengan media dalam menghasilkan karya
seni mereka. Motif juga merupakan imej yang dihasilkan untuk mengindahkan lagi sesuatu
hasil seni. Keterbatasan manusia dalam menghasilkan gambaran alam semulajadi
berdasarkan pengamatan terhadap persekitaran di sekeliling. Manusia tidak mampu untuk
menggambarkan sesuatu tanpa pengisian ilmu terlebih dahulu, dan empunya ilmu yang
sebenarnya adalah Allah SWT sendiri (Dzul Haimi, 2007). Peniruan yang dibuat akan
diubahsuai dan digayakan sehingga motif-motif tersebut terhasil mengikut citarasa mereka
(Salawati, Nor Azlin dan Mohammad Nazzri, 2020).

Manuskrip agama seperti ‘sastera kitab’ (Gallop, 2002) telah dihasilkan di Nusantara selain
daripada Al-Quran. Kitab maulid merupakan salah satu daripada manuskrip agama yang
terdapat di Kepulauan Melayu dan isi kandungannya dipenuhi dengan ayat-ayat yang memuiji
baginda Rasulullah s.a.w. Kebanyakan kitab maulid ini telah ditulis dalam bahasa Arab.

1.1 Metodologi Kajian

Kajian ini menggunakan pendekatan deskriptif kualitatif untuk menghuraikan elemen motif
flora dalam kitab maulid. Bahan kajian adalah kitab-kitab maulid yang berada dalam koleksi
Pusat Kebangsaan Manuskrip Melayu Perpustakaan Negara Malaysia. Dalam kajian ini,
penulis telah merujuk kepada ulasan kajian lampau daripada buku, jurnal, artikel, disertasi
tesis dan sumber artikel laman web yang sah seperti 'Google Scholar'. Rujukan yang
melibatkan kajian seni bina, ukiran kayu dan seni tekstil di alam Melayu. Kesemua data ini
menjadi rujukan utama bagi membantu mengukuhkan proses pengumpulan data dan
seterusnya melaksanakan analisa data.

1.2 Objektif Kajian

Penggunaan motif flora telah menarik minat pengkaji dalam mendalami nilai estetika Melayu
yang digambarkan di dalam manuskrip Melayu. Persekitaran yang mempengaruhi iluminasi
dalam hiasan manuskrip Melayu dikenalpasti berupaya membawa banyak kajian yang dibuat
secara objektif, subjektif dan relatif terutamanya tentang motif-motif kajian yang terdapat
dalam seni bina, ukiran kayu dan seni tekstil di alam Melayu. Konsep berguru dengan alam
yang berdasarkan kajian semiotik mampu menampilkan pelbagai penerokaan ilmu yang boleh
dimanfaatkan di pelbagai bidang di alam Melayu.

1.3 Konsep Pemilihan Motif Flora

Motif flora atau motif tumbuhan sering dijadikan sumber inspirasi oleh pengkarya seni dalam
menghasilkan motif hiasan dalam karya seni mereka. Pengamatan terhadap persekitaran
menjadi inspirasi bagi mereka. Sifat tumbuhan yang lembut dan berwarna-warni mendorong
pengkarya seni Melayu untuk menjadikannya sebagai motif hiasan. Abd Rasid Ismail (2014)
menyatakan bahawa kelembutan flora yang unik dipadukan dengan kebudayaan orang
Melayu yang lemah lembut, berbudi bahasa, dan beradab. Tumbuhan yang menjalar dan
berpaut, seperti pokok labu atau pucuk kacang dianggap lembut, memudahkan pengkarya
seni untuk merekabentuknya (Abd Rasid Ismail (2014). Motif flora merangkumi elemen-
elemen tumbuhan seperti bunga, daun, pucuk, ranting, buah, dan bahagian lainnya.
Pengamatan pengkarya seni menghasilkan motif tumbuhan yang mudah ditemui di sekitar
rumah atau persekitaran mereka. Nilai motif flora dalam masyarakat Melayu meningkat
kerana keunikan dan estetika. Beberapa motif flora yang biasa digunakan dalam ukiran kayu
termasuk bunga teratai, daun ketam guri, bunga ketumbit, bunga tajung, pucuk kekacang,
paku pakis, daun kangkung, bunga cempaka, dan lain-lain.

1.4 Motif Flora dalam Kitab Maulid
1.4.1 Motif Bunga Teratai

Motif bunga teratai sering ditemui dalam iluminasi manuskrip Melayu sebagai elemen hiasan
yang melambangkan keindahan, kesucian, dan keharmonian. Bunga teratai sering dijadikan
simbol dalam kebudayaan Melayu, melambangkan kecantikan dan kesucian serta sering
dikaitkan dengan nilai spiritual dan keagamaan. Penggunaan motif bunga teratai dalam
iluminasi manuskrip Melayu menunjukkan kehalusan dalam seni hiasan, serta menambahkan
nilai estetika dan keindahan dalam karya seni tersebut.

Kudup Bunga llustrasi Kudup Bunga

Gambar 1 - Kudup bunga Bunga Teratai

Kebanyakan kitab maulid, motif bunga teratai dalam bentuk kudup yang menghiasi bahagian
atas kubah atau tebar layar dihasilkan. Di antara kitab yang mempunyai hiasan ialah kitab
maulid MSS1359. Di dalam kitab ini, hiasan yang berada dalam bahagian depan, tengah dan
belakang yang telah dihiasi dengan hiasan penuh. Setiap kudup bunga teratai tersebut
mempunyai banyak kelopak kecil seakan rupa asal bunga teratai yang belum kembang
sepenuhnya. Penggunaan warna pula masih menggunakan warna kuning, merah, biru, hijau
dan hitam. Warna hitam digunakan sebagai garisan luar bagi motif teratai bagi penegasan
rupa daripada gambaran rupa yang dihasilkan. Penggunaan warna merah dan hijau pula bagi
kelopak-kelopak kecil pada bunga teratai.

Kitab maulid MSS175 pula, motif hiasan dalam susunan dan warna yang sama juga dalam kitab
maulid ini. Motif hiasan ini telah susun atur di dalam beberapa muka surat kitab maulid ini.
Kedudukan bunga teratai masih di bahagian atas tebar layar atau kubah. Dalam kebanyakan
buah buton atau mahkota atap mempunyai hiasan bunga teratai seperti yang ditemui dalam
beberapa manuskrip Melayu dahulu. Rupa motif teratai yang terdapat di dalam kitab ini
mempunyai rupa yang seakan sama gayanya dan pengkarya masih mengekalkan warna yang
sama digunakan dalam setiap hiasannya.

MSS 1359

Gambar 2 — Motif Bunga Teratai dalam Kitab Maulid MSS1359

MSS 175

Gambar 3 — Motif Bunga Teratai dalam Kitab Maulid MSS175

Dalam MSS 2842 juga, hiasan motif teratai berada di dalam setiap muka surat yang berhias
penuh. Setiap motif bunga teratai yang dilukis di atas tebar layar seakan-akan sama. Setiap
motif ini akan diletakkan sekuntum bunga kecil yang berwarna kuning. Hiasan yang sederhana
tetapi menarik dengan susunan bunga yang diselitkan pada bahagian atas dan bawahnya.
Hiasan seakan kelopak teratai di letak bahagian tengah. Kelopak bunga ini telah dilukiskan
garisan-garisan halus yang berkemungkinan menghasilkan rupa yang lebih hidup. Penggunaan
warna merah,kuning,biru dan hitam dikekalkan dalam setiap iluminasi dalam manuskrip ini.

MSS 2842

Gambar 4— Motif Bunga Teratai dalam Kitab Maulid MSS2842

1.4.2. Motif Sulur Bayung

Dalam seni bina Melayu tradisi, motif sulur bayung juga merupakan motif yang sangat sinonim
dengan hiasan seni bina Melayu. Kebiasaannya motif sulur bayung ini akan banyak digunakan
pada penghujung perabung atau hujung som (Muhammad Affandi Yahya, 1995). Menurut
beliau lagi, motif sulur bayung banyak digunakan dalam hiasan rumah, masjid dan wakaf.
Menurut beliau lagi, motif sulur ini hanya kelihatan pada binaan wakaf yang dibuat bagi tujuan
perhiasan sahaja.

Gambar 5 — Tumbuhan Melingkar

a. Motif Sulur Bayung Sebagai Panel Pembahagi Dalam Mukasurat

Motif hiasan ini berfungsi sebagai panel pembahagi kepada muka surat bagi
ayat yang berbeza atau permulaan bagi ayat yang baru. Kaedah ini
menimbulkan kesan yang menarik dalam muka surat kerana hiasan mewah
dengan motif bunga yang mampu menarik perhatian pembaca.

. MSS2437

Gambar 6 — Motif Sulur Bayung Sebagai Panel Pembahagi Dalam
Muka surat Kitab Maulid MSS2437

b. Motif Sulur Bayung Dalam Ruang Tengah Pembahagi Kolum

Di dalam kitab maulid MSS819 dan MSS2437, motif sulur bayung digunakan
dalam menghasilkan kolum berhias. Motif hiasan ini berfungsi sebagai tiang
tengah pembahagi kolum kepada muka surat bagi ayat- ayat yang pendek.
Tiang tengah pembahagi kolum hanya terdapat dalam kitab maulid bagi
manuskrip Melayu. Cara hiasan dalam pembahagi kolum ini mampu untuk
menghasilkan reka letak yang lebih kemas dan menarik perhatian pembaca.

MSS819 MSS2437

Gambar 7 — Motif Sulur Bayung Sebagai Dalam Ruang Tengah Pembahagi
Kolum Kitab Maulid MSS819 dan MSS2437

¢. Motif Sulur Bayung Dalam Menghasilkan Hiasan Bingkai

Di dalam kitab maulid MSS2437 sebagai salah satu contoh yang menggunakan
motif sulur bayung bagi tujuan menghasilkan bingkai. Bunga-bungaan yang
melingkar akan kelihatan mewah dengan warna yang bersuaian menjadikan
kitab maulid sebagai salah satu kitab Melayu yang unik. Penggunaan warna
dan motif yang sekata dengan bahagian lain mampu meninggalkan kesan
keindahan walaupun kitab tersebut berusia lebih ratusan tahun.
Kebiasaannya motif sulur bayung terhasil daripada pengamatan pengkarya
seni terhadap tumbuh-tumbuhan yang dihasilkan secara berulang-ulang.

S sl ULIT

t - N Q
%7 .0’ Ll P a4 |
2 6 SNk gy

Gambar 8 — Motif Sulur Bayung Sebagai Dalam Menghasilkan Hiasan Bingkai
Kitab Maulid MSS2437

1.4.3 Motif Bunga Cempaka

Bunga yang mempunyai lima kelopak apabila berkembang.

Bunga ini dikatakan

mempunyai beberapa jenis iaitu bunga cempaka hutan, bunga cempaka telur dan bunga

cempaka keling. Sifatnya sebagai tumbuh untuk menjadi peneduh.

Bunga Cempaka
Hutan

Bunga

Cempaka Telur

Gambar 9 —-Bunga Cempaka

Bunga Cempaka

Di dalam kitab maulid MSS2858 yang berada dalam koleksi PKMMPNM, gaya motif bunga
cempaka kembang (Teluk Intan) digunakan di dalam karya. Walaupun bilangan kelopak
berkurangan, tetapi gaya kelopak dan garisan bulatan di dalamnya seakan sama dengan motif
ukiran kayu. Gaya yang dipermudahkan adalah kerana hiasan dalam manuskrip bersifat

lukisan tangan dan lebih bebas dalam penghasilannya.

Ragam hias dengan penggayaan motif bunga cempaka terdapat di dalam kitab maulid
MSS4040. Kuntuman bunga yang berada di tengah serta daun-daun yang melingkar di
tepi. Sebahagian gaya motif cempaka dalam kitab maulid MSS4040. Namun, yang
membezakannya adalah garisan motif MSS4040 dihasilkan secara ringkas dan bebas.

MSS2858

MSS4040

Gambar 10 — Motif Bunga Cempaka Kitab Maulid MSS2858 dan MSS4040

1.4.4 Motif Pokok Ketam Guri

Ketam guri atau nama saintifiknya Sida Rhombhifolia sp. merupakan tumbuhan yang
biasa ditemui tumbuh di kawasan padang terbuka atau terbiar. Pokok ini juga dikenali
dengan nama getang guri, segar guri atau jerun jantan. Pokok dan bunga ketam guri
cukup sinonim dengan seni ukiran kayu kerana ia adalah di antara motif utama dalam
seni ini.

Gambar 11 Pokok Ketam Guri

Sumber : https://www.melur.com/tumbuhan/jerun/

Gaya motif ini terdapat dalam ragam hias kitab maulid MSS2842. Sifat daun yang meliuk
lintuk dan kelihatan agak lembut dikekalkan dalam lukisan ilustrasi dalam kitab maulid
ini. Daun pokok ketam guri ini telah dipermudahkan rupa bentuknya. Di dalam bahagian
daunnya terdapat garisan kecil untuk mewujudkan jalinan pada kelopak seperti ukiran
kayu (Mohd Sabrizaa Abdul Rashid (2009).

Gambar 12 — Motif Pokok Ketam Guri Kitab Maulid MSS2842

1.4.5. Motif Kelopak Daun Dewa

Dalam ragam hias kitab maulid MSS2437, motif flora seakan motif Kelopak Daun Dewa
(Langkasuka) ini digunakan. Daun yang melentik dan bergulung digunakan dalam kitab
maulid MSS2437. Motif Daun Dewa atau Kelopak Langkasuka merupakan salah satu
daripada motif ukiran kayu terkenal di Malaysia. Pada abad ke-6, rekaannya dikatakan
sama seperti motif hiasan dalam kerajaan Ayutthaya di Siam dan kerajaan Majapahit
di Pulau Jawa. Penggunaan daun lebih ketara dalam rekaan hiasan tanpa
menggunakan bunga. Motif ini juga dikatakan banyak menggunakan unsur tenaga
bumi berserta tanah, air, api dan angin (Nila Inangda Manyam Keumala Daud et.al
(2012).

MSS2437

Gambar 14 — Motif Bunga Cempaka Kelopak Daun Dewa Kitab Maulid
MSS2437

1.4.6 Motif Bunga Kangkung

Kangkung merupakan sejenis tanaman dalam kategori sayur daun yang popular untuk
daun, batang dan warna bunga. Kangkung darat berdaun tirus, batang berwarna hijau
cerah dan berbunga putih. Manakala kangkung air pula berdaun agak lebar, batang
lebih besar dan hijau tua serta bunga yang berwarna kemerah-merahan. Dalam kitab
maulid, motif bunga kangkung ini juga kelihatan digunakan sebagai hiasan dalam
kitab maulid MSS3127. Hiasan dalam manuskrip ini telah dipermudahkan rupanya
dan kelihatan lebih bebas garisan yang terhasil. Cuma kelihatan seakan agak panjang
dan berkelopak di bahagian atasnya.

MSS3127

Gambar 16 — Motif Bunga Kangkung dalam Kitab Maulid MSS3127

Motif bunga kangkung di dalam kitab maulid MSS3127 ini di dalam bentuk lakaran
yang telah digayakan. Penggayaan yang telah mengubah rupa asal merupakan ciri-
ciri dalam kebanyakan motif karya Melayu tradisi.

1.4.7 Motif Paku Pakis

Sejenis tumbuhan yang sangat mudah ditemui di dalam hutan belukar Malaysia. Ciri
utama yang ada pada tumbuhan ini adalah pada pucuk daun muda yang membentuk
seperti 'gelungan tali' yang berlingkar. Kebiasaannya, tumbuhan ini tumbuh meliar
di persekitaran kita. Sejak dari dahulu lagi, nenek moyang kita sudah menggunakan
tumbuhan ini dalam perubatan mereka. Di antara perubatan tradisional yang

menggunakan daun ini ialah mengubati penyakit kulit, luka, penahan darah,
penyubur rambut atau pun sakit perut.

Gambar 17 — Paku Pakis

Di dalam kitab maulid MSS1624, di bahagian atas terdapat hiasan tumbuh-
tumbuhan yang menyerupai pokok paku. Hiasan paku pakis berada di kiri kanan
kubah potong bawang. Kedudukan yang berada pada empat bahagian memenuhi
ruang atas kitab maulid MSS1624.

Motif paku pakis ini diletakkan pada kedudukan ini untuk memberikan
keseimbangan dalam karya. Rupa yang seakan sama hanya diulang pada bahagian
tersebut. Pengulangan pada motif ini menjadikan karya ini kelihatan lebih menarik
dan menggambarkan pengkarya Melayu masih mengekalkan pengamatan
terhadap alam. Pokok paku ini telah distailistik mengikut sifat asalnya. Rupa paku
pakis ini tidak diwarnakan dengan sebarang warna tetapi dikekalkan hanya
menggunakan garisan hitam sahaja.

MSS1624

Gambar 18 — Motif Paku Pakis dalam Kitab Maulid MSS1624

KESIMPULAN

Dalam penghasilan motif, pengaruh persekitaran memainkan peranan penting di samping
mempunyai kesabaran yang tinggi. Motif alam yang mempunyai pelbagai tumbuhan yang
unik dan berharga dipilih untuk menghasilkan kesenian ini. Pengamatan terhadap alam dan
menyanjungi ciptaan lllahi merupakan satu inti pati penting dalam menghasilkan seni yang
unik ini. Kajian berkaitan dengan seni manuskrip dan seni kraf yang lain perlu diberi
perhatian untuk mengenalpasti perbandingan antara seni yang dihasilkan bagi
mengenalpasti unsur pengaruh dan mempengaruhi antara satu sama lain sebaagai
gambaran kreativiti Melayu. Generasi muda perlu mengambil insiatif untuk menilai
estetikanya yang tiada tolok bandingannya ini.

